
Transcription

[A7r] Fors de vostre amour, doulce amye:
En vostre main tenez ma vie,
Et d’autre part tenez ma mort.
Toute ma joye et mon confort
J’auray lequel qu’il vous plaira,
Mais se Dieu plaist point n’adviendra
Que si tres belle dame face
Chose dont le monde le sache,
Se la mort vous m’aviez donnee
À droict vous en seriez blasmee,
Car on diroit en verité
Que trop avez grand cruaulté
De laisser mourir vostre amy
Sans le vouloir prendre à mercy.
Mon cueur, mon corps, ma volunté
Je submetz à vostre bonté.
Vous estes mon cueur, mon confort,
Mon desduyt et tout mon desport;
Ma joye, aussi ma lyesse,
M’amour, mon plaisir, ma maistresse.
Quant je pense à vostre doulx viz,
Voz doulx regardz et voz doulx ris,
En mon cueur j’ay si tres grand joye
Qu’à nul dire ne l’oseroye;
Et pour ce la peine perdroit

